
1. O Udruženju
Udruženje „LAN“ (u daljnjem tekstu Udruženje) je nevladina, neprofitna, nestranačka, građanska organizacija koja svoju djelatnost obavlja na načelima nepristrasnosti, nezavisnosti, humanosti i dobrovoljnosti, i koja će se kroz svoj rad i aktivnosti zalagati za demokratski razvoj bosanskohercegovačkog društva, toleranciju, suživot i poštivanje ljudskih prava i građanskih sloboda svih građana Bosne i Hercegovine.

Naziv 
Puni naziv Udruženja je: Udruženje „LAN“ Bihać.
Skraćeni naziv udruženja je: Udruženje „LAN“

Sjedište 
Sjedište Udruženja je u Bihaću.
Adresa Udruženja je: Krupska 22
Udruženje djeluje na teritoriji Unsko-sanskog  kantona.
Udruženje je neprofitna, nestranačka organizacija i ima status pravnog lica koji  stiče    
upisom u Registar udruženja.

Ciljevi i djelatnost Udruženja

Osnovni ciljevi i djelatnosti Udruženje su:
1) Razvoj demokratskih odnosa u svim sferama života 
2) Puna afirmacija načela humanosti i pravednosti u socijalnoj politici 
3) Promocija, očuvanje, zaštita i unapređenje čovjekove okoline,
4) Aktivnosti na očuvanju i njegovanju historijskog naslijeđa 
5) Prikupljanje podataka, medijsko prezentiranje, te štampanje publikacija, novina, časopisa, knjiga, kataloga i drugih publikacija, s ciljem educiranja i informiranja građana,
6) Promocija historijskih, prirodnih, kulturnih i ekonomskih potencijala i resursa kao duhovnih vrijednosti,
7) Organizovanje savjetovanja, seminara, edukativnih kurseva, treninga, radionica, predavanja radi usavršavanja, te manifestacija kulturnog, sportskog i zabavnog karaktera.
8) Afirmacija položaja i statusa mladih 
9) Podsticanje i osnaživanje volonterskog humanitarnog rada,
10) Pokretanje i podrška procesu uspostavljanja zajedničkog života, povjerenja i tolerancije među građanima Puna ravnopravnost građana u skladu sa međunarodnim i domaćim pravnim propisima,
11) Stvaranje uvjeta za evropske standarde kvalitetnog života, rada i inkluzije.
12) Razvijanje multinacionalnih, multireligijskih i multietničkih odnosa u skladu sa savremenim demokratskim standardima.
13) Povezivanje i saradnja sa sličnim udruženjima i organizacijama u zemlji i svijetu,
14) Podrška i učestvovanje u svim inicijativama koje su u saglasnosti sa ciljevima Udruženja

Rješenje o upisu u Registar udruženja: broj 07-05-272-UP-1/2015. od 04. 02. 2015. godine


1.1.VIZIJA

Građani, prvenstveno mladi trebaju biti faktor koji utiče na kreiranje svog okruženja i tako doprinose ne samo svom nego i razvoju cijele zajednice.
1.2. MISIJA

Pomoći prvenstveno mladima pri rješavanju njihovih problema: obrazovanjem, informisanjem, organizovanjem kulturnih, sportskih i zabavnih događaja i uključivanjem u javni život.

1.3. ORGANIZACIJSKA STRUKTURA
Organi Udruženja su:

1) Skupština
2) Predsjednik Udruženja

Skupštinu Udruženja čine svi članovi/ce Udruženja. Skupština ima predsjednika Skupštine.
Udruženje ima i predsjednika Udruženja kojeg imenuje Skupština Udruženja na mandatni period.
Partneri:
U svom radu, kroz godine Udruženje je surađivalo s brojnim dionicima iz javnog, civilnog, akademskog i poslovnog sektora, među kojima su i: Ministarstvo obrazovanja, nauke, kulture i sporta USK, Grad Bihać, Općina Bosanski Petrovac, Grad Cazin, Save the Children of Norway sa sjedištem u Sarajevu, REKOM, Fare network, Fondacija Mediacentar Sarajevo, Ekumenska inicijativa žena Omiš, Međunarodna organizacija za migracije (IOM), Američka ambasada u Bosni i Hercegovini, Stiftung Schuler Helfen Leben ured u Sarajevu, EKO život d.o.o. Tuzla, World Vision International, UNICEF, Secours Populaire Francais, UNDP u BiH, CPCD, JU Dječiji vrtić Bihać, Dječiji vrtić Bosanski Petrovac, Dom učenika i obdanište Bosanska Krupa, privatne predškolske ustanove Pinokio, Filii, Kućica, Mreža za izgradnju mira, JP RTV USK, Atlantska inicijativa Sarajevo, JU Mješovita srednja škola Bosanski Petrovac, JU Mješovita srednja škola Bihać, JU OŠ “Harmani I”, JU OŠ “ Gornje Prekounje – Ripač”, Katolički školski centar, UNHCR, KULT Sarajevo, UNHCR BiH
2. PROJEKTI UDRUŽENJA U 2025. GODINI:
2.1. Osiguranje zaštite i pristupa osnovnim socijalnim uslugama za djecu izbjeglice i migrante u TRC Ušivak Sarajevo i TRC Borići Bihać - kontinuirano od 2020. godine
Od 2020. godine do 30. juna 2025. godine uspješno smo realizirali projektne aktivnosti posvećene djeci u pokretu koja borave u kampu Borići u Bihaću. Kroz svakodnevni rad na nedeljnoj osnovi od pet radnih dana, unutar Kutka za djecu radili smo sa djecom različite dobne skupine (djeca od 4 do 17 godina). Cilj rada je bio je pružanje prilagođene podrške u skladu s njihovim potrebama i njihov kognitivni razvoj. Tokom rada prilagođavali smo aktivnosti djeci, kako bi podržali specifične potrebe djevojčica izbjeglica i migranata, kako bi se prevladao mogući kulturološki otpor prema upisu u školu, posebno mješovitim aktivnostima dječaka i djevojčica. Aktivnosti koje smo realizirali tokom ove godine uglavnom su bile usmjerene na psihosocijalnu podršku djeci, ekološku svijest, sportske i slobodne aktivnosti. Tu je i čitav niz značajnih datuma koje obilježavamo sa djecom a s ciljem njegovanja tradicionalnih i drugih vrijednosti (Svjetski dan sunca, Dan Evrope, Svjetski dan drveća i  ptica, Međunarodni dan sporta, Svjetski dan okoliša, Svjetski dan izbjeglica, Početak ljeta, Međunarodni dan mira kao i Evropski dan jezika, Svjetski dan čistih ruku i Dan jabuka, Pink shirt Day, Svjetski dan osoba s Down sindromom Međunarodni dan borbe protiv fašizma, rasizma i ksenofobije, Svjetski dan nauke za mir i razvoj, Međunarodni dan tolerancije, Međunarodni humanitarni dan, Međunarodni dan djeteta, Dan UNICEF-a, Svjetski dan migranata, Nova godina). Radili smo izložbe za sve korisnike/ce kampa Borići, bili partneri drugim organizacijama u njihovim aktivnostima unutar  kampa. Mnoge delegacije koje su posjetile Kutak bile su impresionirane onim što su vidjele.
Osoblje LAN-a koje je radilo s djecom u pokretu prisustvovalo je svim edukacijama koje su organizirane kako unutar kampa tako i on line. 

2.2. "Support for learning B/S/C language and acquiring basic IT skills" (26. 02. 2024. - 31. 12. 2025.)
Uvijek i svugdje, poznavanje lokalnog jezika jedna je od najvažnijih vještina koje povećavaju izglede za integraciju za one kojima je odobren status međunarodne zaštite kao rezultat pozitivne odluke u vezi s podnesenim zahtjevom za azil. 
Sekundarni učinak nalazi se u pozitivnim psihosocijalnim učincima prilagođene socijalne interakcije i aktivnog angažmana u učenju s drugima.
Ciljna skupina su registrirani tražitelji azila kao direktni korisnici.
Glavni ciljevi:
· registrirani tražitelji azila u TRC Lipa stječu znanje B/S/C jezika kako bi im se omogućila interakcija s lokalnim zajednicama, poboljšali izgledi za integraciju i unaprijedili svoje vještine prema konačnom zapošljavanju
· registrirani tražitelji azila u TRC Lipa stječu znanja o osnovnim informatičkim vještinama kako bi podržali svoje radne/komunikacijske vještine i poboljšali svoje izglede za integraciju, uključujući eventualnu mogućnost zapošljavanja
· pozitivni psihosocijalni učinci pruženih prilika za učenje koji vode ka povećanoj društvenoj interakciji i strukturiranom aktivnom angažmanu u učenju s drugima
Glavne aktivnosti
· sati lokalnog jezika B/S/C 2 sata sedmično, održavali su se u prostorijama Udruženja uz asistenciju obučenog stručnjaka
· sati Informatike 2 sata sedmično, održavali su se također u prostorijama Udruženja do kraja maja uz asistenciju obučenog stručnjaka
Projekt se u 2025. godini realizirao uz podršku BHWI organizacije iz  Sarajeva. Vrijednost projekta 17.980,00 KM.
2.3. Inkluzijom do napretka (1. 7. 2025. - 30. 6. 2026.)
Ovim projektom promoviramo značaj ostvarivanja prava na obrazovanje kao jednog od osnažujućih ljudskih i posebno dječijih prava. 
Kroz projektne aktivnosti djeca uče, druže se, upoznaju jedni druge, posjećuju kino predstave, učestvuju u realizaciji aktivnosti u okviru Dječije nedjelje te druge zabavne i sportske aktivnosti.
Aktivnosti se realiziraju u gradovima Bihać i Bosanska Krupa te općini Bosanski Petrovac.
Našim programom pružamo djeci i mladima koji odrastaju u nepovoljnih socioekonomskim uvjetima dodatnu podršku kako bi ostvarili svoje potencijale i odrasli u punopravne aktivne članove društva.
Aktivnosti:
- jednodnevni program doživljajne pedagogije u prirodi (Bihać tri programa, dva programa u Bosanskoj   Krupi I 2 programa u Bosanskom Petrovcu)
- tri petodnevna programa doživljajne pedagogije, po jedan program u svakoj lokalnoj zajednici
- edukacija za volontere u sve tri lokalne zajednice 
- obilježavanje Svjetskog dana djeteta -20. novembar, u sve tri lokalne zajednice
- posjeta kinu učenika iz Bihaća

Projekt sufinansira Secourse Populaire Seine-et-Marne iz Francuske. Vrijednost projekta je 18.380,00 EUR.

2.4. Ljetnji kamp za djecu u Francuskoj 2025. (10. 08. - 20. 08. 2025.)
Uključivanje djece u inicijative solidarnosti, sela “Copain du Monde” imaju za cilj smanjiti sve oblike netolerancije i isključenosti u Francuskoj, Europi i diljem svijeta. Unutar sela djeca uče voljeti jedni druge i upoznavati jedni druge, s ciljem razvijanja trajnih odnosa i stvaranja solidarnosti koja nadilazi granice. Zahvaljujući Secours Populaire naša  delegacija koju je činilo četvero djece - dvije djevojčice i dva dječaka uzrasta 12-14 godina imali su priliku  boraviti u  ljetnom kampu u Francuskoj.
Selo copain du Monde je mjesto za učenje kroz susrete, iskustva solidarnosti i aktivnosti ranog učenja koje su i zabavne i edukativne. Djeca u selima se potiču da sudjeluju u akcijama solidarnosti poput uličnih predstava i parada. Dječja grupa se tako potiče da postavlja prava pitanja, što dovodi do realizacije zajedničkog projekta. Svi uče zauzeti stav i dati svoje mišljenje kako bi doprinijeli razvoju akcije. Zajedno, u sigurnom okruženju, razvijaju svoj duh inicijative kao građani sposobni doprinijeti poboljšanju svog okoliša.

U sklopu proslave 80. obljetnice Secours Populaire, ovo međunarodno selo "prijatelja svijeta" dočekalo je 60 djece iz:
- Maroka, Burkine Faso, Libanona, Rumunjske, Armenije, Bosne i Hercegovine, Turske, Kine, Francuske.
Djeca su boravila u period 10 - 20. august 2025. godine.
Domaćin kampa Copain du Monde bio je smješten u nautičkoj bazi Bombannes. Smješten je u srcu borove šume u blizini jezera Carcans Hourtin.  

2.5. Santa Claus is coming (20. 11. - 31. 12. 2025.)
I ove godine smo imali priliku našoj djeci organizirati bogat program i aktivnosti pred božićne i novogodišnje praznike. Djed Mraz je tu da svako dijete obraduje i izmami mu osmijeh na lice. Mnogo je djece u Bosni i Hercgovini koja nemaju tu mogućnost. Roditelji žive u vrlo teškoj ekonomskoj situaciji, neki roditelji nemaju stalni posao, a neke obitelji imaju velik broj djece. U takvoj situaciji ne mogu razmišljati o kupnji darova za svoju djecu. A svako dijete zaslužuje osjetiti čari praznika i darivanja. Ove godine smo obradovali djecu iz Udruženja Radosti druženja, djecu bez roditeljskog staranja koja su svoj boravak pronašla u centru Duga u Kulen Vakufu, djecu Roma, učenike prvih razreda iz Druge osnovne škole Bosanska Krupa i OŠ „Ahmet Hromadžić“ Bosanski Petrovac.
Ove godine smo nabavili i 24 prehrambena paketa za korisnike Javne kuhinje Merhamet Bihać. Obradovali smo posjetom i skromnim poklonima i osobe koje se nalaze u domu za stare i iznemogle osobe Vita Nostra Bihać.
Projekt je trajao u periodu 20. 11. - 31. 12. 2025. godine. Finansije su osigurale francuska nevladina organizacija Secourse Populaire Francais i Seine-et-Marne Federation.
Vrijednost projekta je 5005,00 EUR.
2.6. Više sporta više zdravlja
Opći cilj projekta je osnažiti suradnju civilnog društva i mladih  s donositeljima odluka u svrhu postizanja boljih i kvalitetnijih  sadržaja za mlade Grada Bihaća.
Specifični cilj 
1.  Izgraditi liderske vještine mladih kroz razvoj kritičkog mišljenja i komunikacijskih vještina, omogućavajući im da efikasno zagovaraju svoje potrebe i pokreću inicijative
2. Podstaći aktivno učešće mladih u procesu donošenja odluka putem konkretnih prijedloga i inicijativa prema lokalnim vlastima.


Aktivnosti:
1. radionice sa mladima (Liderstvo i osobine dobrog lidera, Komunikacijske vještine, Interesi i motivacija)
2. Definiranje inicijative i upućivanje iste Gradonačelniku
3. Medijska promocija
Vrijednost projekta 1955,00 KM, donator KULT Sarajevo
2.7. Samouvjerene i snažne - znanjem protiv nasilja

Projekt finansijski podržava Ekumenska inicijativa žena iz Omiša, Republika Hrvatska u visini 10.000,00 EUR.
Datum početka i završetka: 1. 2. 2025. – 30. 9. 2025. 
 Geografsko područje provedbe projekta: Unsko-sanski kanton 

Aktivnosti:
1. početno okupljanje sudionika/sudionica u Bihaću (15 mladih iz svake lokalne zajednice - Bihać, Bosanski Petrovac) međusobno upoznavanje i upoznavanje s projektom, utvrđivanje pravila, uspostava kanala komunikacije, druženje i održavanje prve grupne rasprave na temu: Šta znamo i šta želimo naučiti o jednakim pravima i mogućnostima svih
2. Obilježavanje Medunarodnog dana žena 
3. edukativne radionice: 8 interaktivnih edukativnih radionice (po četiri radionice za mlade iz svake lokalne zajednice – 15 mladih iz svake lokalne zajednice). 
4. podrška mladima u očuvanju mentalnog zdravlja: održane 2 radionice
5. završno okupljanje sudionika/sudionica u Bosanskom Petrovcu (15 mladih iz svake lokalne zajednice - Bihać, Bosanski Petrovac) i 10 odraslih (nastavnici, predstavnici NVO i lokalnih zajednica) i održavanje grupne rasprave na temu: Šta smo naučili tokom projekta i kako dalje - analiza postignutih rezultata projekta. 
6. medijsko predstavljanje projekta i praćenje svih projektnih aktivnosti.

2.8. Budi svjestan svojih snaga i aktiviraj se se
Sveukupni cilj projekta je jačanje kompetencija srednjoškolaca za razumijevanje slobode izražavanja i ograničenja sa kojima se susrećemo u društvu, znanje o kršenju ove slobode u društvu, te naučiti mlade ljude  kako promovirati slobodu izražavanja. 
Projektne aktivnosti realizirane suu periodu 1. 8. - 31. 12. 2025. godine a da bismo realizirali sve aktivnosti  planiran je budžet u iznosu 5.750,00 KM.
	Aktivnost 1 – medijsko predstavljanje projekta i praćenje svih projektnih aktivnosti: Na početku projekta kreirali smo i emitiralii  promotivni spot kojim se šira javnost upoznala s projektom putem medija, a to su RTV USK, radio Bihać, društvene mreže i portali. Aktivnosti vezane za vidljivost i medijsku promociju projekta odvijale su se kontinuirano, tokom cjelokupne realizacije projekta (tv i radio emisija, motivacijske poruke mladih, redovne objave na stranicama Udruženja, objave na web stranici Mreže za izgradnju mira...)
Aktivnost 2 –  odabir  učesnika/učesnica projekta
Putem vijeća učenika srednjih škola evidentirali smo učesnike. Dali smo priliku mladima da sami odaberu one koji žele učestvovati, jer i na taj način pokazujemo poštovanje i važnost odabira njih samih te njihovo pravo na izbor.
Aktivnost 3 – prvo okupljanje svih učesnika/učesnica međusobno upoznavanje i  upoznavanje s projektom,  utvrđivanje pravila, uspostava kanala komunikacije, druženje   i održavanje prve  grupne rasprave na temu: Aktivan građanin  - naš zajednički cilj
Cilj aktivnosti je stvaranje okruženja za uspješnu realizaciju projekta, motiviranje mladih za aktivno sudjelovanje i određivanje smjera narednih aktivnosti. Kroz ovu aktivnost saznali smo na koji način mladi razmišljaju o slobodi izražavanja, o sebi i drugima, što će nam pomoći kod kreiranja novih sadržaja. Svako okupljanje mladih uključivalo je angažman osobe koja će moderirati i facilitirati rasprave.
Aktivnost 4 – Edukativne radionice (psihološke, socijalne, pravne) koje si imale za cilj da kod korisnika razviju kompetencije – znanja, vještine i stavove koji odlikuju adolescente i mlade kao aktivne pripadnike zajednice u kojoj žive, a ujedno ih osnažuju za bolje poznavanje i izražavanje sebe i svog identiteta.
Aktivnost 5  – druga grupna rasprava na temu: Autoritet u demokratiji.
Cilj aktivnosti je potaknuti mlade na razmišljanje i djelovanje u njihovoj lokalnoj zajednici. Izuzetno je važno kreirati konstruktivan i kvalitetan sadržaj koji će mlade poticati na solidarnost, aktivizam te njegovanje ljudskih prava i demokratskih vrijednosti.
Cilj aktivnosti je poticanje mladih da kroz različite oblike aktivizma iskažu svoje stavove i zalažu se za promjenu društvene klime i društvenih odnosa.
Aktivnost 6 – Panel diskusija  na temu:  Svi imamo svoju šansu i trebamo je iskoristiti.
Cilj aktivnosti je razmjena iskustava o vrlo značajnoj temi koja se tiče ljudskih prava a s posebnim osvrtom na slobodu izražavanja s aspekta rodne jednakosti i ravnopravnosti. Učestvovali su svi učesnici projektnih aktivnosti.
Aktivnost 7 – Okrugli sto: šta smo naučili  i kako dalje (cilj održavanja okruglog stola je  sumiranje rezultata svih realiziranih aktivnosti i naučenih lekcija za mlade, ali i odrasle sudionike/sudionice projekta). Na okrugli sto bili su pozvani i predstavnici  gradske vlasti kojima je upućen prijedlog za većim učešćem mladih u svim njihovim akcijama i aktivnostima koje doprinose razvoju demokratske klime i kreiranju inkluzivnog društva.

2.9. Osnažimo se


Događaj koji se desio krajem 2024. godine u Bosanskoj Krupi, kada je maloljetnik upao u policijsku stanicu i tom prilikom ubio jednog a ranio drugog policajca uznemirio je širu javnost. Napadač je prošao neopažen u sistemu prevencije terorizma, ali se postavlja i pitanje da li bi ga sistem i prepoznao na vrijeme. On je nekoliko sati prije napada na društvenim mrežama objavio video u kojem se govori o spašavanju vjere i „napredovanju prema svojoj smrti“, ali niti njegovi nastavnici niti cijeli sistem podrške djeci nije na njemu ranije primijetio bilo kakve promjene od uobičajenog dječijeg ponašanja. Edukacija učenika putem odjeljeskih zajednica je nedovoljna da bi polučila pozitivne rezultate, dok se centri za socijalni rad brane teorijom da su im nedostatni ljudski kapaciteti. U tom prostoru vidjeli smo šansu da se uključimo neformalnim radom, te kroz edukativne radionice sa mladima uputimo ih i osnažimo kako prepoznati devijantna ponašanja u svom okruženju.
	Naša je ideja i glavni problem koji smo željeli rješavati ovim projektom da mladi ljudi budu osviješteni o značaju borbe protiv terorizma i ekstremnog radikalizma. U tom pravcu jačali smo njihovo kritičko mišljenje, motivaciju i inicijativu za njihovo djelovanje kao lidera u svojoj zajednici.


Aktivnosti:
Aktivnost 1.1. – pripremna aktivnost (početno informiranje o projektu) – aktivnost je realizirala voditeljica projekta, a neophodna je da bismo sve uključene aktere informirali o ciljevima projekta i planiranoj dinamici realizacije. Ovu aktivnost smo odabrali zato što bez dobrog planiranja i kvalitetne pripreme ne možemo očekivati ostvarenje ciljeva.
Aktivnost 1.2. pripremili smo i održali 5  edukativnih radionica za mlade u gradu Bosanska Krupa. Mlade ljude smo odabrali putem Vijeća mladih Bosanska Krupa, te nastojali da u planiranom broju korisnika brojčano budu jače djevojke. Svaka aktivnost imala je 10 korisnika sa kojima se radilo interaktivno, jer je cilj što više uključiti mlade, dati im prostor za djelovanje, te razvijati njihove vještine i sposobnosti za prepoznavanje devijantnih ponašanja u njihovom okruženju.
Radionice su se održavale na mjesečnom  nivou slijedećim rasporedom.
Aktivnost 1.2.1. Prva radionica pod nazivom Ljudska prava koja promovira kulturu nenasilja i nediskriminacije i potiče osjećanja poštovanja i tolerancije. Mlade smo upoznali o tome da su ljudska prava temeljne i univerzalne zaštitne mjere, da podrazumijevaju i prava i odgovornosti. S toga je jako važno da mladi razumiju da se pojedinci ne mogu pozivati na svoja vlastita prava kao opravdanje za kršenje prava drugih.
Aktivnost 1.2.2. Druga radionica - Govor mržnje i kako adekvatno reagirati - jasno je da od govora mržnje niko nije zaštićen i da u bilo kojem trenutku svog života može biti meta istog, stoga je potrebno raditi na jačanju i podizanju svijesti kako bi se isti na vrijeme prepoznao, i kako bi se reagovalo na njega. S tim u vezi i u najranijoj dobi potrebno je edukovati djecu i mlade da prepoznaju govor mržnje kako u slučaju da mu budu izloženi ne bi došlo do većih posljedica. Važno je da djeca i mladi, ali i svi građani društva prepoznaju ukoliko je riječ o govoru mržnje na osnovu rasne, vjerske, nacionalne ili etničke pripadnosti, na osnovu jezika ili boje kože da je  riječ o tome da on poziva na nasilje ili izražava mržnju prema pripadniku ili pripadnici manjinskih skupina ili vjerske zajednice i tome slično, a koje žive u društvu. Da bismo pravilno reagovali na govor mržnje potrebno je znati koji su to mehanizmi zaštite i kome sve možemo prijaviti govor mržnje. 
Aktivnost 1.2.3. Treća radionica - Kritičko razmišljanje - Izloženi smo svakoga trenutka  sa svih strana golemim količinama informacija. Ako ne znamo promišljati, preispitivati, pažljivo čitati i slušati... nemoguće nam je procijeniti koje su od tih informacija istinite i dobronamjerne, a koje zlonamjerne izmišljotine. Nasjedamo manipulatorima i postajemo igračke u njihovim igrama. Ako ne znamo kritički misliti NISMO SLOBODNI nego smo nesvjesni zarobljenici medijskih, političkih, ekonomskih i svih drugih manipulacija kojima nas društvo pretvara u stado poslušnih ovaca. Zato je neophodno što prije obrazovati naše mlade kako bi se mogli zaštititi od neželjenih posljedica.
Aktivnost 1.2.4. Četvrta radionica - Nasilnički ekstremizam i radikalizacija - Radikalizacija i nasilni ekstremizam promatraju se kao pojavni oblici koji vode ka nasilju radi postizanja radikalnih ideoloških, vjerskih i politićkih stavova. Ne možemo zanemariti činjenicu da danas, više nego ikada, radikalizacija prerasta u nasilni ekstremizam a zatim u terorizam koji postaje najmoćnije oružje protiv civila i nedužnih osoba. Cilj nam je izgraditi otpornost na propagandu kod mladih, otpornost na mitove koji mogu biti privlačni, izgradnja povjerenja,vrijednost pluralizma.
Aktivnost 1.2.5. Peta radionica - Kako osnažiti sebe - Pružiti mladima definiciju sampouzdanja kao osjećaja povjerenja u vlastite sposobnosti, kvalitete i prosuđivanje. Zdrav nivo samopouzdanja ne pomaže samo u jačanju vlastitih kapaciteta, već i u razumijevanju i shvaćanju drugih ljudi, stvaranju novih odnosa i poboljšanju kvalitete postojećih. Pokazati mladima da prije svega trebaju osvijestiti samokritične misli, prestati se uspoređivati s drugima, okružiti se pozitivnim ljudima, brinuti se za svoje tijelo, kako ojačati samoprihvaćanje, kako se suočiti sa strahovima.
Vrijednost projekta 3.618,00 KM. Donator Atlantska inicijativa Sarajevo.

2.9. OSTALI POSLOVI UDRUŽENJA 

Izuzev predstavljenih projekata, članice Udruženja LAN kroz interne sastanke u 2025. godini razvili su nekoliko novih ideja za unapređenje i daljnji razvoj postojećih projekata te ideje za realizaciju novih projekata u budućim razdobljima. Također, predstavnice Udruženja su sudjelovale na brojnim sastancima i seminarima, te na taj način ostvarila i razvijala sektorsku suradnju te širila listu dugoročnih partnerskih odnosa. Članice Udruženja su tokom 2025. godine prisustvovale na:
1. Koordinacijskim sastancima kampa Borići koji su se održavali svakih 15 dana online
2.  Interagencijskim sastancima u organizaciji IOM koji su bili na mjesečnom nivou
3. Radnoj grupi za zaštitu djece na USK koja je na mjesečnom nivou u organizaciji UNICEF
4.  Na poziv radio BiH upriličeno je gostovanje predsjednice Udruženja koje je bilo vrlo uspješno -14. 1. 2025.
5. Obilježili smo 10  godina rada Udruženja i veoma ponosne na postignuto - 3. 2. 2025.
6. U organizaciji Ministarstva zdravstva, rada i socijalne politike USK održan prvi sastanak Radne grupe koja je imenovana u okviru CRS projekta "Kreiranje određenih rješenja za aktivnu podršku mladima iz brige" (KORAK) s ciljem izrade programa mjera za mlade koji izlaze iz sistema javne brige u USK.Udruženje LAN je dio Radne grupe i trudit ćemo se dati doprinos u kreiranju efikasnijih mjera za podršku ovim mladim ljudima kako bi imali priliku izgraditi kvalitetnu budućnost za sebe. - 12. 2. 2025.
7. U organizaciji Razvojnog programa Ujedinjenih nacija (UNDP) u Bosni i Hercegovini vrlo aktivno smo sudjelovali u savjetovanju o nacrtu Programskog dokumenta UNDP-a za Bosnu i Hercegovinu za period 2026. – 2030. Savjetovanje je pružilo priliku da se uključumo u rasprave.
8.  Sa predstavnicima i predstavnicama lokalnih organizacija civilnog društva, koji najbolje poznaju svoje izazove i potencijale, razgovarali smo o medijskom angažmanu i savezništvu s ciljem da lokalne medijske redakcije postanu glas onih koji se često ne čuju – mladih, žena i marginalizovanih grupa iz Unsko-sanskog kantona, Kantona 10, te prijedorske i banjalučke regije. Ovaj događaj predstavljao je početnu aktivnost razvoja programa Mediacentra, koji je donio inovativne medijske metode poput novinarstva orijentisanog na rješenja. Aktivnost se realizirala kroz projekat “Saradnja za rješenja: Mediji, civilno društvo i mladi za inkluzivnije lokalne politike“ koji podržava Ministarstvo vanjskih poslova Njemačke putem Ifa - Institut für Auslandsbeziehungen i Zivik Funding Programme. 27. 2. 2025.
9. U Parizu se održao godišnji sastanak "Copain du Monde Childern's Villages" u organizaciji Secours populaire na koji je pozvana i predstavnica Udruženja LAN. U jednoj od radnih grupa pored nas, bili su i predstavnici Republike Srbije, Grčke, Francuske kao domaćina, Filipina i Poljske. Ponosni smo što smo dobili sve pohvale za naše učesnike ljetnjih kampova i našu spremnost za svaku aktivnost koja se odvijala tokom kampova. To ohrabruje ali i obavezuje da radimo još predanije. 12. 3. 2025.
10. Svjetski dan socijalnog rada „Unapređenje međugeneracijske solidarnosti za dugoročnu dobrobit“. Događaj se realizirao u okviru projekta „Unapređenje društvene kohezije kroz saradnju u oblasti pružanja lokalnih usluga u BiH“, koji zajednički provode Međunarodna organizacija za migracije (IOM) i Razvojni program Ujedinjenih nacija u BiH (UNDP) uz podršku Fonda za izgradnju mira Ujedinjenih nacija (UN). 19. 3. 2025.
11. Članice Udruženja LAN učestvovale su na on line sesiji na temu Efikasno komuniciranje u vrijeme krize: Praktične smjernice i uspješni primjeri. Događaj je upriličen u organizaciji Centra za promociju civilnog društva (CPCD) a u okviru projekta SMART Balkan-Civilno društvo za povezan zapadni Balkan. 28. 3. 2025.
12. Prisustvovale smo svečanoj priredbi učenika/ca Katoličkog školskog centra "Ivan Pavao II" upriličenoj povodom Ramazanskog bajrama 28. 3. 2025.
13. Kafa s CPCD-om u Bihaću. 22. 4. 2025.
14. [bookmark: _GoBack]Radionica na temu "Izrada individualnog plana podrške", koju je organizirao JRS BiH. Radionica je okupila predstavnike različitih sektora i organizacija koje u svom radu dolaze u kontakt s migrantima. Učesnici su imali priliku da kroz razmjenu iskustava, konkretne primjere iz prakse i zajednički rad doprinesu razvoju efikasnijih i sveobuhvatnijih pristupa u planiranju individualizirane podrške za migrante. 6 .5. 2025.
15. Imali smo čast prisustvovati obilježavanju Dana škole u JU Mješovita srednja škola "Bosanski Petrovac". U sklopu svečanosti, Udruženju LAN uručena je zahvalnica za dosadašnju saradnju i podršku razvoju aktivnosti u školi 10. 5. 2025.
16. U prostorijama Udruženja Lan imale smo čast ugostiti predstavnice Ekumenske inicijative žena iz Omiša, Republika Hrvatska. Razgovarale smo o dosadašnjoj suradnji, projektima koje realiziramo uz njihovu podršku, kao i mogućnostima za buduće zajedničke aktivnosti. 13. 5. 2025.
17. Na poziv predstavništva talijanske NVO IPSIA BiH prisustvovali smo izložbi povodom završetka njihovog trogodišnjeg projekta “BRAT: Balkanska ruta – prihvat u tranzitu” čiji je cilj pružanje podrške ljudima u pokretu duž Balkanske rute. Izložba je bila interaktivnog oblika, te su svi prisutni imali priliku biti u "tuđim cipelama" kako bi osjetili dio težine njihovog puta te razvili empatiju prema svima kojima je neophodna pomoć. 16. 5. 2025. 
18. U prostorijama Udruženja LAN imali smo vrlo konstruktivan i inspirativan susret s predstavnicima nizozemske ambasade u Sarajevu. U dvosatnom razgovoru s Nona de Jonge, regionalnom koordinatoricom za sigurnost razgovaralo se o radu Udruženja, položaju mladih generalno u državi i Kantonu, te projektu koje smo realizirali s mladima u Bosanskoj Krupi a koji za cilj ima osnaživanje mladih, prije svega djevojaka o značaju borbe protiv terorizma i ekstremnog radikalizma. 22. 5. 2025.
19. Tokom dva vikend dana bili smo dio Prvog foruma Vijeća mladih USK. Cilj Foruma je bilo međusobno povezivanje mladih ljudi, osnaživanje njihovih kapaciteta ali i organizacija iz kojih dolaze. Bila je to prilika da mladi iznesu svoja mišljenja o svemu što ih interesira, te da kroz interaktivan rad budu ohrabreni da vjeruju u svoje ideje i vlastitu snagu da mijenjaju postojeće stanje. Mladi iz svih općina/gradova Unsko-sanskog kantona su pokazali da žele biti aktivni sudionici društvenog života prije svega u svojim lokalnim zajednicama, a zatim i šire. 26. 5. 2025.
20. Zajedno s IPSIA BIH, JRS BiH te partnerskim organizacijama Vaša Prava BiH, Udruzenje LAN obilježili smo Svjetski dan izbjeglica u Unsko-sanskom kantonu. 23. 6. 2025.
21. Na  održanom sastanku Cafe Europe u organizaciji Secours populaire imali smo priliku čuti šta rade i kakve aktivnosti realizira Centar za integraciju mladih Beograd. Bila je to prilika razmjene iskustava i upoznavanja s partnerima širom Evrope. Moramo pohvaliti inicijativu našeg partnera SPF koji žele jače povezivanje i prilike da se više sazna o radu svake od partnerskih organizacija. 25. 6. 2025. 
22. Na poziv Osnovne škole "Ahmet Hromadžić" iz Bosanskog Petrovca imali smo čast prisustvovati obilježavanju njihovog Dana škole. Iskoristili smo priliku da istaknemo našu vrlo uspješnu suradnju koju želimo i dalje jačati u cilju kreiranja ljepšeg i kvalitetnijeg društva prvenstveno za svu djecu. 10. 10. 2025.
23. Mladi u srcu klimatske akcije naziv je analize klimatske situacije i njenih uticaja na djecu, koju je proveo Ured UNICEF-a u Bosni i Hercegovini, a čiji su rezultati predstavljeni u Vijećnici Grada Bihaća. Ova analiza predstavlja prvi sveobuhvatan dokument u Bosni i Hercegovini koji istražuje kako klimatske promjene utiču na život djece – kroz zdravlje, obrazovanje, sigurnost, mentalno blagostanje i pristup osnovnim resursima poput vode i energije. 16. 10. 2025.

Medijske objave o Udruženju i projektima 

S obzirom na široku suradnju s predstavnicima medija na svim projektima Udruženja, rad Udruženja ima široku medijsku prepoznatljivost, te je u 2025. godini objavljeno više  članaka o projektima i radu Udruženja. 

Bihać, 19. 2. 2026. godine
Broj: 25/26


	


	

	

	

	

	

	

	

	

	

	
	
	

	
	
	

	
	
	






















 







Adresa: Krupska 22, 77000 Bihać, 					Telefon: +387 60 320 7490, 
E-mail: udruzenje.lan@outlook.com		                                           Web: www.lan.ba

